Приложение №1
Шиһабетдин Мәрҗани исемендәге  республикакүләм
фәнни-гамәли конференция 
нигезләмәсе
Республикакүләм фәнни-гамәли конференция күренекле галим, мәгърифәтче, педагог, тарихчы Ш. Мәрҗаниның иҗади мирасын өйрәнү, пропагандалау, 2004-2013 елларга Татарстан Республикасы дәүләт телләрен һәм Татарстан Республикасында башка телләрне саклау, өйрәнү һәм үстерү буенча Татарстан Республикасы дәүләт программасын тормышка ашыру  максатыннан үткәрелә.

            Максаты:      укучыларны эзләнү эшләренә тарту.
            Бурычлары: - укучыларны галим, мәгърифәтче, педагог, тарихчы, философ         Шиһабетдин Мәрҗаниның иҗади мирасы белән таныштыру;
· укучыларда телебезгә, милли гореф-гадәтләребезгә, рухи байлыгыбызга мәхәббәт тәрбияләү;

·  фәнни эзләнүләрдә иҗадилыкка омтылыш һәм кызыксыну тәрбияләү;

· татар халкының мәдәни-тарихи мирасын, туган як табигатен өйрәнүгә кызыксыну уяту; 

· сәләтле балаларны ачыклау һәм аларның үсеше өчен шартлар тудыру;
· укытучыларның алдынгы тәҗрибәсен барлау, эзләнү эшенә тартып, аларны фәнни эшләргә җәлеп итү.

Катнашучылар

Шиһабетдин Мәрҗани исемендәге республикакүләм конференция эшчәнлегендә  гомуми белем бирү учреждениеләренең 8-11 сыйныф укучылары, республика мәктәпләренең татар телендә белем бирүче укытучылары  катнаша.
Конференцияне  үткәрү шартлары һәм тәртибе
Конференция 2012 елның 17 февралендә Әтнә муниципаль районы Шиһабетдин Мәрҗани исемендәге Комыргуҗа урта гомумбелем мәктәбендә үткәрелә.

Укучы үзе сайлаган темага чыгыш әзерли (эзләнү эше, реферат, доклад,  конкрет методика белән эшкәртелгән практик яки эксперименталь материал  булырга мөмкин).
Укучыларга  эзләнү эшләре  түбәндәге юнәлешләрдә тәкъдим ителә:
1. Сибгат Хәким –  үзе бер тау,
Шигъриятнең зур тавы” 
(Н. Нәҗми). (С. Хәкимнең 100 еллык юбилеена багышлана. Эзләнү эше шагыйрь иҗатының үзенчәлекле якларын яктыртырга, аның иҗтимагый эшчәнлеген чагылдырырга, С. Хәкимне якыннан белгән, аралашкан кешеләрнең истәлекләренә нигезләнгән булырга мөмкин).
2. Төбәкләрдәге музейлар – тарихыбыз чагылышы (эзләнү эшләре төбәкләрдәге район статусындагы музейлар, мәдәният учреждениеләрендә эшләүче музейлар, мәктәп музейларының эшчәнлекләре буенча башкарыла).
3. Туган як географиясе, экологиясе (эшләрдә бүгенге көн белән бәйләнеш булуы сорала). 
4. Фольклор, халык педагогикасы (җирле материалларга нигезләнгән, фото, видеоматериаллары булган эшләргә өстенлек бирелә).
Эшләр татар һәм рус телләрендә була ала, текстның күләме 8 басма биттән артмаска тиеш.  Эзләнү эшендә күрсәтмә материаллар (рәсем, схема һәм карта, таблица, фоторәсемнәр булырга мөмкин, күләме 5 бит).

Республика мәктәпләренең татар телендә белем бирүче укытучыларыннан “Милләт өчен тугры хезмәт итәм” дигән темага фәнни эшләр кабул ителә (үз төбәкләрендә башкарылган эшләрне чагылдыручы материалларга нигезләнә: музейлар оештыру, төбәкнең тарихын өйрәнү, туплау, төбәк материалларына нигезләнеп дәреслекләр, методик кулланмалар чыгару, республика нәшриятлары, район газеталары белән хезмәттәшлек, халык авыз иҗатын, халык педагогикасын туплау, өйрәнү һ.б.).
Хезмәтнең язылу тәртибе
Эш төзәтүләрсез, А4 форматында (шрифт Times New Roman-14, интервал 1,5, уңнан-1,5; сулдан-2,5 астан-2; өстән-1,5) компьютерда басылган булырга тиеш. Эзләнү эшләре папкага тегелеп тапшырыла.

Титул битенә белем бирү учреждениесенең тулы исеме, район, укучының фамилиясе, исеме, әтисенең исеме, сыйныфы, тема, эшнең юнәлеше һәм укытучының фамилиясе, исеме, әтисенең исеме языла.
Кереш, йомгак, әдәбият исемлеге, төп өлешнең аерым бүлекләре яңа биттән башлана.

Кулланылган әдәбият исемлеге яңа юлдан алфавит тәртибендә языла.
Эзләнү эшләре түбәндәге таләпләргә җавап бирергә тиеш: укучының теманы ачып бирә алуы; композициянең тулылыгы, аргументлаштырылган һәм иҗади фикерләү сәләтенә ия булуы; эшнең грамоталы, әдәби телдә язылган, мисалга китерелгән фактларның дөрес булуы шарт.   
Республикакүләм башка конкурсларда катнашып призлы урын алган, матбугатта басылган эшләр кабул ителми.  


Конференциядә чыгыш ясау вакыты 3-5 минут. Укучы  шушы вакыт эчендә эчтәлекне ачып, төп фикерләрен күрсәтеп бирә белергә тиеш. Компьютер презентациясе хуплана.

Эшләр электрон һәм кәгазь вариантта кабул ителә (электрон вариант кына кабул ителми). 
Конкурска җибәреләчәк материаллар район мәгариф бүлекләрендә яки мәгълүмати-методик үзәкләрдә  тикшерелеп, һәр юнәлешкә яхшы дип табылган 2 шәр эш район мәгариф бүлекләренең  сайлап алу комиссиясе протоколы һәм заявка белән бергә  2012 елның 13 гыйнварына кадәр  түбәндәге адрес буенча мәгариф бүлегенә җибәрелә.

422750 ТР Әтнә районы, Олы Әтнә авылы, Октябрь урамы, 38 йорт. Электрон адрес: roo_atnja@mail.ru
заявка үрнәге

	№

п.п.
	ФИ, әтисенең исеме,

туган елы
	Район, мәктәп № , класс
	Телефон (мәктәп, өй яки сот. телефон номеры)
	Адрес,

индекс


	Паспорты буенча мәгълүмат:

кем тарафыннан, кайчан бирелгән
	ИНН һәм пенсион

страх.свид.
	Фәнни җитәкченең

Ф.И. әтисенең исеме



	
	
	
	
	
	
	
	


Ш.Мәрҗани исемендәге фәнни-гамәли конференциядә катнашучыларга мәгариф һәм фән министрлыгыннан чакыру хаты җибәрелә.

Конференцияне оештыручылар:
Татарстан Республикасы мәгариф һәм фән министрлыгы, Татарстан Республикасы Фәннәр академиясе – Ш.Мәрҗани исемендәге тарих институты, Г.Ибраһимов исемендәге Тел, әдәбият һәм сәнгать институты, Әтнә районы башкарма комитеты, Әтнә районы мәгариф бүлеге, Әтнә районы мәгълүмати-методик үзәге, Шиһабетдин Мәрҗани исемендәге Комыргуҗа урта гомумбелем мәктәбе, Шиһабетдин Мәрҗани  музее, С.Хәким исемендәге Күлле Киме урта  гомумбелем мәктәбе, С.Хәким музее.
Конференциядә катнашучыларның чыгышын бәяләү өчен критерийлар:

· эшнең фәннилеге;

· заман таләпләренә туры килүе;

· шул тема өстендә эшләүче галимнәрнең фикеренә таяну;

· эшнең максатын дөрес билгеләү; 

· логик яктан дөрес фикерләү, ышандырырлык, дәлилләнгән нәтиҗәләр ясау;

· гомуми фикер.
Конференцияне йомгаклау һәм нәтиҗә ясау
Республикакүләм фәнни-тикшеренү укуларында катнашучыларның чыгышы алдан билгеләнгән критерийлар буенча бәяләнә. 

Республика мәктәпләренең татар телендә белем бирүче укытучыларының эшен Татарстан Республикасы Фәннәр академиясе – Ш.Мәрҗани исемендәге тарих институты һәм  Г.Ибраһимов исемендәге Тел, әдәбият һәм сәнгать институты фәнни хезмәткәрләре бәяли.
Катнашучыларның чыгышларын тыңлап бетергәннән соң, эксперт комиссиясе утырышы үткәрелә һәм җиңүчеләр турында карар чыгарыла.

Эксперт комиссиясенең карары протоколлаштырыла.

Республикакүләм фәнни-гамәли конференциядә җиңүчеләргә Татарстан Республикасы мәгариф һәм фән министрлыгының дипломнары тапшырыла, истәлекле бүләкләр,  нәтиҗәле чыгыш ясаучыларга  рәхмәт хатлары бирелә.

Белешмәләр өчен телефоннар:

Район мәгариф бүлеге –(884369)  2-10-39, 2-10-61;
Комыргуҗа урта мәктәбе – (884369)  3-20-03.

Электрон почта: roo_atnja@mail.ru
